
謝宣召入院表

作者：蘇軾　北宋

本作品收錄於《東坡全集�》和《東坡文鈔》

另見謝宣召入院狀二首（之一）

詔語春溫，再命而僂；使華天降，一節以趨。在故事以嘗聞，豈平生之敢望。省循非稱，

愧汗交深。竊以視草之官，自唐為盛。加職位要事祕，號為北門學士之榮；而祿薄地寒，

至有京兆掾曹之請。豈如聖代，一振儒風。非徒好爵之縻，兼享大烹之養。玉堂賜篆，

仰淳化之彌文；寶帶重金，佩元豐之新渥。既厚其禮，愈難其人。而臣以空疏冗散之材，

衰病流離之後。生還萬里，坐閱三遷。不緣左右之容，蠟處賢豪之上。此蓋伏遇皇帝陛

下，生資文武，天胙聖神。雖亮陰不言，尚隱高宗之德；而訪落求助，已啟成王之心。

首擇輔臣，次求法從。知人材之難得，采虛名而用臣。敢不益勵初心，力圖後效。才不

逮古，雖慚內相之名；誌常在民，庶免私人之誚。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

